
Tasgau llenwi dyddiadur
TASG 1: 
Llenwi dyddiadur yr wythnos nesa

Lefel:  

Addas ar gyfer pob lefel

Iaith:

Gall dysgwyr ar lefel Mynediad ddefnyddio dim ond:



Wyt ti eisiau dod gyda fi i …. nos ….?



Iawn.  Wela i di yno am…. o’r gloch



Mae’n ddrwg gen i, dw i ddim yn gallu.  Beth am …..



ond gall dysgwyr ar lefel Uwch ymestyn yr iaith yn sylweddol, e.e.



Liciet ti ddod gyda fi i …nos ….?



Baswn i wrth fy modd.  Wnei di alw amdana i tua saith?



Alla i ddim, mae’n ddrwg gen i. Fasai unrhyw noson arall yn bosib? 

Tasg:
Rhaid mynd allan bob nos yr wythnos nesa.  Rhaid mynd i le gwahanol bob nos a rhaid mynd gyda pherson gwahanol bob tro.  Bydd aelodau’r dosbarth yn crwydro o gwmpas yr ystafell i geisio llenwi’u dyddiadur.  Bydd hyn yn hawdd iawn ar y dechrau, ond wrth i’r dyddiadur ddechrau llenwi, bydd rhaid gwrthod cynigion gan eu bod eisoes yn brysur ar y noson dan sylw neu eisoes yn mynd i’r digwyddiad dan sylw gyda rhywun arall 

Drama:
Aros am Godot

Bob nos
7.30

CLWB NOS
ROC A ROL

Noson Hip-hop

Nos lau — Nos Sadwrn
8.30

Pryd?

Ble?

Efo pwy?
Gyda pwy?

Trefniadau

TAFARN Y LLEW DU

PARC PENRHOS

Nos Sul

Nos Lun

Nos
Fawrth

Nos
Fercher

Cwis Tafarn Barbiciw
Nos Sul - Bob nos
Nos Fercher 6.30
8.30
NEUADD YR HENDRE Y GANOLFAN
HAMDDEN
Noson Lawen Dosbarth
Nos Fercher — Salsa
Nos Sadwrn Nos Lun — Nos Wener
8.00 7.00
SINEMA'R APPOLLO Y TY OPERA
Ffilm: Bryn Terfel
Ar ben fy hun yn Falstaff
Nos Fercher —
Bob nos Nos Sadwrn
7.45 Bws: 5.00

Nos lau

Nos
Wener

Nos
Sadwrn





TASG 2: 
Llenwi dyddiadur y mis nesa

Lefel:  

Canolradd neu Uwch, ar gyrsiau gweithle neu ar gyrsiau cyhoeddus

Iaith:
Bydd rhaid dysgu ac ymarfer y dyddiadau’n drwyadl cyn dechrau ar y dasg.

Gellir cyflwyno geirfa sy’n berthnasol i gyfarfodydd yn y gweithle

Tasg:
Dosbarthu dyddiadur y mis nesa i bawb ynghyd â rhestr o’r digwyddiadau mae pawb yn gorfod eu mynychu yn ystod y mis hwnnw (yn y gweithle, gellir rhestru cyfarfodydd a digwyddiadau perthnasol, ond mewn dosbarth cyhoeddus bydd rhaid canolbwyntio ar weithgareddau cymdeithasol)


Heb ymgynghori â’i gilydd, rhaid i bawb roi’r digwyddiadau hyn yn eu dyddiaduron ar unrhyw ddyddiadau o’u dewis.  (Yn y gweithle, fydd dim eisiau rhoi dim byd i mewn ar gyfer Sadwrn a Sul).


Yna rhannwch y dosbarth yn grwpiau o dri neu bedwar.  Y dasg fydd ceisio trefnu dyddiad cyfleus i gynnal cyfarfod o’r Fforwm Staff yn y gweithle neu Aduniad/Parti o ryw fath mewn dosbarth cyhoeddus.  Bydd rhaid i bawb holi ei gilydd, e.e.



Dych chi ar gael ar y pymthegfed?



Pwy sy’n rhydd ar y pedwerydd ar bymtheg?   ac ati


er mwyn canfod pob dyddiad a fyddai’n gyfleus i holl aelodau’r grŵp.


Yna dosbarthu’r negeseuon e-bost gan bobl eraill a ddylai fod yn bresennol.. Os mai aduniad sy’n cael ei drefnu, gellir addasu’r negeseuon i gynnwys enwau cyn-aelodau o’r grŵp neu gyn-diwtoriaid.   Bydd rhaid darllen y rhain i’w gilydd er mwyn ceisio canfod y dyddiad mwyaf cyfleus:  os na fydd unrhyw ddyddiad pan fydd pawb yn rhydd, bydd rhaid cyfaddawdu a dewis y dyddiad pan fydd y mwyafrif ar gael.


Os bydd grŵp wedi digwydd canfod dyddiad sy’n gyfleus i bawb yn gyflym, mae’n ddefnyddiol bod pumed neges e-bost wrth gefn er mwyn cawlio’r cynlluniau a gorfodi’r grŵp i drafod ymhellach.

Elwyn Hughes
Mawrth 2008

Deunydd ar gyfer cwblhau Tasg 2:

Gweithle

Cyfarfod tîm

Pwyllgor cyllid

Pwyllgor marchnata

Pwyllgor cynllunio

Cwrs hyfforddi

Gwyliau (dau ddiwrnod)

Deintydd

Cinio ffarwel ….

Aduniad

Cadw’n heini (unwaith yr wythnos)

Clwb dartiau (unwaith bob pythefnos)

Merched y Wawr (unwaith y mis)

Cyngerdd

Parti pen-blwydd

Pwyllgor Neuadd y Pentref

Penwythnos o wyliau

	AT:


Ysgrifennydd y Fforwm

ODDI WRTH:

Dafydd Dafis
FFORWM STAFF

Diolch am eich neges.  Dyma’r dyddiadau pryd bydda i ar gael yn ystod mis Mawrth i ddod i gyfarfod o’r Fforwm:



Dydd Mawrth, 4ydd



Dydd Gwener, 7fed



Dydd Iau, 13eg



Dydd Iau, 20fed



Dydd Mercher 26ain

                          Dydd Llun, 31ain
Gobeithio bydd un o’r dyddiadau hyn yn gyfleus i chi.  

Gan edrych ymlaen at glywed oddi wrthoch chi eto’n fuan.

Dafydd
.

	AT:


Ysgrifennydd y Fforwm

ODDI WRTH:

Heulwen Harris
FFORWM STAFF 

Diolch am eich neges.  Dyma’r dyddiadau pryd bydda i ar gael yn ystod mis Mawrth i ddod i gyfarfod o’r Fforwm:

a) Mae’r 3ydd a’r 4ydd yn rhydd gen i.

b) Bydda i ar wyliau trwy gydol wythnos 10fed – 14eg 

c) Unrhyw bryd yn ystod wythnos 17eg – 21ain

ch)        Dw i’n brysur iawn yn ystod wythnos 24ain – 28ain


      d)
      Mae’r 31ain yn rhydd gen i 

Gobeithio bydd un o’r dyddiadau hyn yn gyfleus i chi.  

Gan edrych ymlaen at glywed oddi wrthoch chi eto’n fuan.

Heulwen


	AT:


Ysgrifennydd y Fforwm

ODDI WRTH:

Gareth Griffiths
FFORWM STAFF 

Diolch am eich neges.  Dyma’r dyddiadau pryd bydda i ar gael yn ystod mis Mawrth i ddod i gyfarfod o’r Fforwm:

                        Bob dydd Iau 

                        Dydd Llun y 3ydd, 17eg a’r 31ain


           Bob dydd Mawrth o’r 11eg ymlaen

Gobeithio bydd un o’r dyddiadau hyn yn gyfleus i chi.  

Gan edrych ymlaen at glywed oddi wrthoch chi eto’n fuan.
Gareth

	AT:


Ysgrifennydd y Fforwm

ODDI WRTH:

Teleri Tomos
FFORWM STAFF 

Diolch am eich neges.  Dw i’n mynd i fod yn brysur iawn ar ddechrau mis Mawrth, ond mi ddylwn i fod yn eitha rhydd o’r 13eg ymlaen.  Yr unig ddyddiau fydd ddim yn gyfleus i mi wedyn fydd y 28ain a’r 31ain, achos dw i’n mynd i Lundain am benwythnos hir.  

Gobeithio bod hyn o ryw help i chi.  

Gan edrych ymlaen at glywed oddi wrthoch chi eto’n fuan.

Teleri


	AT:


Ysgrifennydd y Fforwm
.ODDI WRTH:
Heulwen Harris
FFORWM STAFF 
Yn dilyn y neges wnes i anfon atoch chi wythnos diwetha; mae’n ddrwg iawn gen i ond mae problem wedi codi yn y gwaith.  Fydda i ddim ar gael o gwbl yn ystod wythnos 3ydd – 7fed  nac yn ystod wythnos 17eg – 21ain Mawrth.  Ond... mae wythnos 24ain – 28ain yn rhydd gen i erbyn hyn.
Mae’n wir ddrwg gen i am yr anghyfleustra..
Heulwen




Elwyn Hughes
